
奉願棠等百七人跪午門外五日林大輅周敘余廷瓚等

七十餘人俱下獄明日同黃鞏等六人亦跪五日于是數

日京師陰霾晝晦人情震駭官城內海子水溢自橋高四

尺橋下鐵柱七根齊折如斬是月二十五日也有金吾衛

指揮張英者以是爲變故明驗　車駕出必不利乃肉𥘵

露刅于胸以死諫于是有旨命錦衣衛將舒芬百有七人

俱午門前各杖三十爲首者調外任謫福建市舶副提舉

等官餘俱罰俸六個月

四月命錦衣衛將黃鞏等六人午門前杖五十高鏊發充

軍鞏震良勝潮九川俱爲民林大輅周敘余廷瓚杖五十

降三級調外任其餘俱杖四十降二級調外任時被杖而

死者陸震余廷瓚馮涇十餘人　駕遂不果出○福建福

州軍亂誅其首惡進貴等

　〈衛軍之弊如此故于治安要議欲省衛軍增民壯以倣寓兵于農之意〉

五月御史蕭淮劾奏寧王宸濠不法事勑差太監賴義駙

馬都衛崔元都御史顏頤壽往戒諭之革其護衛

　〈先是　上廵遊無巳儲貳木建且納都督馬昂巳嫁妹于宮虫外議籍籍宸濠遂懷異圖陰養盜賊亡命以爲〉

　〈爪牙賊首閔念四吳十三等肆行劫掠而歸其財于寧府宸濠與民爭田不得必使咨屠其家恃寧等金墳廠〉

　〈爲巢穴官師莫敢問旣而廵撫江西都御史孫燧南昌兵備副使許逵捅賊甚急吳十三等巳獲繫南康府獄〉

　〈宸濠恐泄謀陰令賊黨劫獄奪去且謀去孫燧以息罪乃復令南昌生徒頌以孝行中燧及廵按御史王金等〉

--

　〈保奏乞　朝廷褒獎以固寵眷差人載金實于臧賢處分饋權要且囑所差人日事在不可知若與蕭敬言事〉

　〈成卽與吏部陸完言急去孫燧別用一都御史來湯沐梁宸俱可王守仁亦可切不可用吳廷舉時江彬寵方〉

　〈隆又因張忠附彬與朱寧有隙嘗歡借彬以傾寧及孫燧等奏至忠因譛于　上日朱寧臧賢交通寧王謀不〉

　〈軌　陛下不知乎奏內稱王孝譏　陸下不孝也稱早朝勒政譏　陛下不朝也　上頷之東廠太監張銳初〉

　〈不知宸濠反復護衛已而知其有是謀力絕之與楊廷和俱欲復革去護衛以免後患乃密授意于蕭淮使論〉

　〈之大略言宸濠淫刑立成聚兵搆謀諸所反形巳具鎮廵奏乞褒獎𡥉行乃宸濠詭謀不可從張銳張忠江彬〉

　〈共言于　上將淮奏令楊廷和票旨謂　朝廷處待親藩自有常典鎮廵官如何輒行保奏遂勑諭廷臣日蕭〉

　〈淮所言關係宗社大計朕念親親不忍加兵特差太監賴義等往諭革其護衛〉

六月寧王宸濠反殺廵撫都御史孫燧按察副使許逵遂

遣兵攻破南康九江府

　〈先是差賴義崔元顏頣壽旣行京師盛傳以爲必擒治寧王不知止革護衛寧府偵卒林華在京師卽兼程飛〉

　〈報以六月十三日至江西值宸濠生日宴鎮廵三司等官宸濠大驚宴畢卽召素所厚致仕右都御史李士實〉

　〈安福舉人劉養正及承奉內官劉吉等與謀士實者南昌人文學政事俱優工詩善画宸濠素慕之與交懽以〉

　〈其子爲儀賓劉養正夙談道學矯情不仕嘗從王守仁遊頗通天文及兵法識緯宸濠賓致之常言帝星明江〉

　〈漢密勸宸濠舉大事濠深信之至是聞賴義等且至養正日事急矣明早鎮廵三司官謝宴可就擒之囚而舉〉

　〈事乃夜集劇賊吳十二凌十一等飾兵器待旦議旣定卽夜遣人急召士實復遣數輩趣之士實知有變欲自〉

　〈裁家人守之不可得乃不得巳入宸濠以所謀吿之士實唯唯而巳及旦各官入謝左右帶甲露刅侍衛者數〉

　〈百人拜畢宸濠出露臺大言日汝可知大義否孫燧日不知宸濠日　太后有密旨令我起兵監國燧日請密〉

　〈旨看宸濠日不必多言我往南京汝保駕否燧日天無二日臣安有二君有　太祖法制在誰則敢違宸濠大〉

　〈怒一時各官駭愕相顧獨許逵反復報諭明其不可濠日許逵向言日惟有赤心耳豈從汝反乎濠遂喝武夫〉

